
MORCILLO ETA CARDONELL 
Cardonell dominikarra bere bu-

luz mintzo zan. Cardonell'ek ezker 
aldera jotzen zuen. Cardonell so-
zialista da. Eta Aita Cardonell ixi
llarazia izan da. 

Morcillo artzapizpikua Espania'ko 
elizaren izenean mintzo zan. Mor-
cillo'k eskubi aldera jotzen du. 
Morcillo fazista da. Eta Morcillo 
ez da ixillarazia izan. 

Cardonell'ek sozial - bidegabeke-
riak salatu ditu. Behin eta berriz 
txiroen eta zapaldutakoen alde 
agertu da. Cardonell ez da bildur 
izan haundien kontra jokatzeko. 
Eta Vaticanoa'k ixillarazi egin du, 

Morcillo'k "egoera berezia" de-
ritzan zapalketa osoa onartu du, 
eta bedeinkatu. Behin eta berriz 
(eta Pla y Deniel bezela ez bere 
buruz mintzo!) txiroen eta zapal
dutakoen kontra agertu da. Mor
cillo'k agintarien morroi gisa jo-
katu du berriz ere, 32 urte lotsa-
garriren segida har tu nahiz. Eta 
Vaticanoa'k ez du ixillarazi egin. 

Cardonell'ek kapitalismoa salatu 
du, kapitalismoa berez baita zu-
zengabe-iturri oparo bat. Eta ixi
llarazia izan da. 

Morcillo'k kapitalisten eta ultren 
alde jokatu du berriz ere, herria-
ren zuzendiberik nabarmenenak 
ukatuz. Eta ez da ixillarazia izan. 

Ez ornen dugu guk Vaticanoa'n 
siñisten. Eta egia da: ez dugu 
mendrenik ere siñisten. nola si-
ñistuko genuke ordea? Siñistuta 
gaude, bai; baiña bestaldera. Ale-
gia, Vaticanoa'k gizon zuzenentza-

ko gordetzen dituela eskomikuak 
eta madarikazioak oro; eta gizon 
zital e ta gaiztagiñentzako lausen-
guak eta bedeinkazioak. Eta poli-
tika-mota hortan ez zaigu bidez-
koa iruditzen Jaungoikoaren esku 
izkutua ikustea, eta ez gutxiago-
rik ere. Antikristo'rena aixago so-
matuko genuke, hain zuzen. 

Edozein erresuma-gobernuk kera 
hortako politika bat egingo balu, 
egundokoak entzun beharko lira-
ke: printzipiorik ez duela, makia-
belismoa duela gidari nagusitzat, 
indartsuen aurrean makurtzen da
la, munduko ahulen zoritxarra bost 
asOla zaiola.eta abar. Elizari bu
ruz ez. Elizari buruz ari geralarik, 
besterik eta bestela pentsatu be-
ar ornen dugu Cardonell ixilla-
raztea eta Morcillo'ri eustea Jaun
goikoaren beraren agindutzat ha r 
tu beharko ornen genuke. Eta ixl-
llik gelditu. 

Ez dugu hori egingo! 
Cardonell'ien kasoa lotsagarria 

dada; eta Morcillo'rena lotsagarria-
goa. Biak batera gertatzeak ez di-
gu zalantzarik uzten: Vaticanoa 
íazismoaren morroia da. Gaur eta 
beti. 

Eta hau ahaztutzea oso zailla 
izango da. 

Gure apaiz jator askoren traje-
riak hunkitzen gaitu. Dudarik ez 
dago. 

Baiñan egiak bere bidea behar 
du. Eta egia hauxe da. 

